   
[image: image2.jpg]



REPUBLIKA E SHQIPERISE
KOMISIONI QENDROR I ZGJEDHJEVE

[image: image1.png]



V E N D I M

PËR SHQYRTIMIN E KËRKESËS SË PARTISË REPUBLIKANE PËR CAKTIMIN E PARTISË REPUBLIKANE SI PARTI QË KA TË DREJTË TË PARAQES PROPOZIME PËR ANËTARË TË KZAZ-VE, KQV-VE NË RANG VENDI DHE TË MARRË PJESË NË SHORTIN PËR PROPOZIMIN E ANËTARIT TË GNV-SË
Komisioni Qendror i Zgjedhjeve, në mbledhjen e tij të datës 23.04.2013, me pjesëmarrjen e:

Lefterije
LLESHI (LUZI)-

Kryetare

Hysen 

OSMANAJ-


Anëtar

Klement 
ZGURI-


Anëtar
Vera

SHTJEFNI-


Anëtare

shqyrtoi çështjen me:

OBJEKT:
Për shqyrtimin e kërkesës së Partisë Republikane për caktimin e Partisë Republikane si parti që ka të drejtë të paraqes propozime për anëtar të KZAZ-ve, KQV-ve në rang vendi dhe të marrë pjesë në shortin për anëtar të GNV-së. 
BAZA LIGJORE:
Neni 23 pika 1, gërma a, neni 29, pika 1 dhe 4 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Partia Republikane ka parqitur në KQZ një kërkesë nëpërmjet të cilës kërkon të caktohet si parti e cila ka të drejtë të paraqesë propozime për anëtar në KZAZ, KQV dhe te marrë pjesë në shortin për propozimin e anëtarit të GNV-së. Kërkesën e saj Partia Republikane e mbeshtet ne fakti se, Partia Lëvizja Socialiste për Integrim e cila deri tani është radhitur si parti e shumicës parlamentare ka bërë të njohur publikisht daljen e saj nga partite që i përkasin shumicës parlamentare. Në këto kushte sipas kërkesës së Partisë Republikane, kjo parti renditet e dyta ndër partitë që i përkasin shumicës parlamentare dhe i lind e drejta të propozojë anëtar në KZAZ, KQV dhe GNV.
Komisioni Qendror i zgjedhjeve në mbledhjen e datës 23.04.2013 mori në shqyrtim kërkesën e Partisë Republikane dhe konstaton se :

KQZ me vendimin nr. 01, datë 07.01.2013 “Për caktimin e partive politike që kanë të drejtë të paraqesin propozime për anëtarë të KZAZ-ve, për zgjedhjet për Kuvendin të datës 23 qershor 2013”  ka përcaktuar partite të cilat kanë të drejtë të paraqesin propozime për anëtarë të KZAZ-ve. 

Referuar përcaktimit të bërë në nenin 29, pika 1, gërma “a” të Kodit Zgjedhor, dy anëtarë të KZAZ-së propozohen nga partia kryesore e shumicës parlamentare, dy anëtarë propozohen nga partia kryesore e opozitës parlamentare, një anëtar propozohet nga partia e dytë e shumicës parlamentare dhe një anëtar propozohet nga partia e dytë e opozitës parlamentare. 

Për efekt të ndarjes së vendeve në KZAZ, në bazë të nenit 29 pika 4 të këtij ligji, KQZ-ja, i renditi partitë politike në bazë të numrit të mandateve që kanë fituar në zgjedhjet pararendëse për Kuvend. 

Neni 29 i Kodit Zgjedhor, pika 1, gërma (a) parashikon se dy anëtarë të KZAZ-së propozohen nga partia kryesore e shumicës parlamentare, dy anëtarë propozohen nga partia kryesore e opozitës parlamentare, një anëtar propozohet nga partia e dytë e shumicës parlamentare dhe një anëtar propozohet nga partia e dytë e opozitës parlamentare dhe ne rast se kjo formulë nuk arrin te garantoj baraspeshimin politike shumice-opozitë, kjo dispozite parashikon se grupi përkatës kompesohet me kandidatura nga partia kryesore deri ne barazpeshimin politik shumicë-opozitë. Nga kjo del qartë se neni 29 i Kodit Zgjedhor, si parimin kryesor të tij në përcaktimin e rregullave për përbërjen e KZAZ-ve, ka barazpeshimin politike shumicë-opozitë.  
Nisur nga fakti se Partia Lëvizja Socialiste për Integrim deklaroi largimin e saj nga grupi i partive që i përkasin shumicës parlamentare, rezulton se vendimi i KQZ-së nr. 1, datë 7.01.2013 pjesërisht nuk i përgjigjet më rrethanave apo kushteve konkrete, duke u bërë njëkohësisht edhe pengesë për rregullimin e mëtejshëm të marrëdhënieve juridike, pasi me kushtet e reja të krijuara, prish pikërisht baraspeshimin politik shumicë-opozitë në përbërjen e KZAZ-ve. Në këto kushte KQZ si organi administrativë i cili ka nxjerr vendimin nr. 1, datë 7.01.2013 “ Për caktimin e partive politike që kanë të drejtë të paraqesin propozime për anëtarë  të KZAZ-ve për Zgjedhjet për Kuvend të datës 23.06.2013” në bazë të nenit 121 të Kodit të Procedurave Administrative ka të drejtë të bëjë ndryshimin e tij, në mënyrë që të respektojë dispozitat e Kodit Zgejdhor për sa i përket përbërjes së KZAZ-ve. 

Në bazë të renditjes sipas numrit të mandateve që kanë fituar partitë politike nga zgjedhjet pararendese rezulton se partitë që vinë pas Partisë Demokratike dhe i përkasin grupit të partive të shumicës parlamentare, janë Partia Republikane dhe Partia për Drejtësi dhe Integrim. Këto parti kanë numer të njëjtë mandatesh dhe KQZ nuk mund të përcaktojë nga ky kriter se cila prej tyre do të ketë të drejtë të paraqesë propozime për anëtarë në KZAZ. Sipas vendimit të KQZ-së nr. 602, datë 01.08.2009, “Për shpalljen e rezultatit përfundimtar të zgjedhjeve për Kuvendin e Shqipërisë të vitit 2009” rezulton se Partia Republikane ka fituar në shkallë vendi 31.990 vota dhe Partia Për Drejtësi dhe Integrim e cila, sipas vendimit të gjykatës së Rrethit Gjyqësor Tiranë ka ndryshuar emrin në Partia për Drejtësi Integrim dhe Unitet, ka fituar 14 477 vota.
Nga sa më sipër, partia e dytë e shumicës parlamentare është Partia Republikane e cila sipas nenit 29 të Kodit Zgjedhor ka të drejtë të paraqës propozime për anëtar në KZAZ.
PER KETO ARSYE:

Mbështetur në nenin 23 pika 1, gërma a, nenin 29, pika 1 dhe 4 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative
V E N D O S I:
1. Pranimin, pjesërisht të Kërkesës së Partisë Republikanë.
2. Ndryshimin e gërmës (c), të pikës 1 të vendimit të KQZ-së nr.1, datë 7.01.2013 “ Për Për caktimin e partive politike që kanë të drejtë të paraqesin propozime për anëtarë  të KZAZ-ve për Zgjedhjet për Kuvend të datës 23.06.2013” si më poshtë:
“Një anëtar i propozuar nga Partia Republikane”
Ky vendim hyn në fuqi menjëherë.
Lefterije

LLESHI (LUZI)-


Kryetare

Hysen 

OSMANAJ-



Anëtar

Klement 

ZGURI-



Anëtar
Vera


SHTJEFNI-



Anëtare

